
V.





11,000 ANJOET DI MEDJA DJOEDI.






„Ko Dian-hoei sadja ganti'in, owee memangnja tida maoe maen“.

„Lo, kan djadi auwban begitoe? Tida apa, owee boleh doedoek sadja meliatin dari samping. Maen brapa ini?“

„Ah, maen ketjil-ketjil sadja. Tadi pergi mandi di Djembatan Doewa, habis Kek-soen adjakin mampir ka mari. Kabetoelan katemoe ko Ek-tjong, Kek-hoaij dan ko Soei-kian. Iseng-iseng djadi doedoek maen, tapi ko Dian-hoei boleh lantas ganti'in owee poenja tempat. Djangan seedji, kaga, owee kaga katain auwban.“

„Lo, djadi owee ini dateng-dateng ko lantas ngadoek.“

„Kaga, memang owee soeda maoe brenti tah.“

„Habis ko Hoaij-wan maoe lantas poelang? Kaloe begitoe owee kaga maoe. Orang ko boleh katain owee dateng oesir orang.“

„Kaga, owee tinggal meliatin di samping."

Sambil kata begitoe Hoaij-wan lantas berbangkit, kamoedian Kek-soen laloe bangoen berdiri, seraja berkata dengen memaen:

„Ini orang Pekalongan maennja moedjoeran. Kaloe ia maoe adjak bersero, kita maoe djoega dapet bagian dari wisitnja.“

